
神奇的貼紙 

 

我發明一个神奇貼紙 

趕緊貼咧家己的頭殼頂 

上課專心  考試滿分  人緣有夠好 

你看  有讚無 

 

我發明一个神奇貼紙 

恬恬仔貼佇導師的手骨 

今仔日無功課  明仔載請恁食點心 

你看  有讚無 

 

我發明一个神奇貼紙 

偷偷仔貼踮校長的尻脊骿 

對這馬起  逐工穿便服  下課時間四十分 

你看  有讚無 

 

遮爾好的發明～ 

有地申請專利無 


